Socialistas del Parlamento de Navarra parlamentu-taldeari atxikitako José María Vázquez Royo jaunak galdera egin du Allora iristeko bidegurutzeei buruz. Hona hemen Herri Lan, Garraio eta Komunikazio kontseilariaren erantzuna:
· Departamentuak egokitzat eta segurutzat jotzen ditu hiru bidegurutzeetan erabilitako konponbide teknikoak. 

1. Allorako sarbidea Lizarratik.
Allorako sarbidea, Lizarratik datorren saihesbide batetik, T itxurako bidegurutze bat da, ezkerretara bira egiteko errei zentral bat duena. Horrelako bidegurutzeetan, konponbide hori teknikoki egokiena da, Sustapen Ministerioko Errepideen Zuzendaritza Nagusiaren “Bidegurutzeei buruzko proiekturako Gomendioetan” ezarritako irizpideen arabera. Bidegurutzeak zuzen funtzionatzen du eta ez du istripurik eragin. Hori dela eta, ez da jarduerarik egin saihesbidea zerbitzuan jarri zenetik. 

2. Saihesbidearen bidegurutzeak Arronizko eta Sesmako errepideekin.
Bi kasuetan, bidegurutzeak gurutze itxurakoak dira eta konponduta daude arestian aipaturiko Errepideen Zuzendaritza Nagusiaren agirian ezarritako irizpideei jarraituz, glorieta ireki batekin, dezeleratzeko eta azeleratzeko erreiekin irteerarako eta bertara sartzeko bide nagusian, hurrenez hurren.  

Konponbide mota hori –eta ez beste bat; esate baterako, glorieta itxi bat– proiektuan hautatu zen bide nagusiko trafikoa ez zigortzeko. Izan ere, bide horretako trafikoa bigarren errepideko trafikoaren bi halako da Sesmako errepidearen kasuan, hortxe pilatzen baitira istripuak. Bestalde, glorieta itxiak egokiagoak dira hiri-inguruneetan, antzeko trafikoa daukaten bideen kasuan, bidegurutzean ikusgarritasun arazoak daudenean, lurra eskuratzeko arazoak daudenean eta abar. Inguruabar horiek guztiak, berriz, ez dira kasu hauetan gertatzen. 

Obrak egiteko fasean ezarritako seinaleak Seinaleztapen Bertikaleko 8.1-IC arauetan eta Bide Markei buruzko 8.2 –IC arauetan ezarritakoak dira. 

· Sesmako errepideko bidegurutzean gertaturiko istripuen aurrean, bereziki dagoen Stop seinalea ez errespetatzeagatik, seinale gehiago ezarri ziren, bide nagusitik zirkulatzen doazen ibilgailuek orduko 70 km-ko abiadura-muga bete dezaten eta Sesmatik datozen ibilgailuak ezarrita dagoen Stopean gera daitezen. Honako jarduerak egin ziren:
· Bide nagusian eta bigarren mailako bidean soinu-bandak jartzea.
· Gezi-seinaleak atzeratzea, bidegurutzea hobeki ikus dadin.
· “Aldatutako errepide-tartea” afixak jartzea.
· Stopean ledekiko argi-seinaleak jartzea eta Stoparen aurretiko abisua jartzea 150 metrora.
· Eguzki plakak jartzea lehengo seinaleei hornidura elektrikoa emateko, Arroizko bidegurutzean. 

· Hodiak, arketak, zimentazioak eta abar egitea, modu horretan Sesmako bidegurutzea argiztatzeko 8 farola jarri ahal izateko bai eta arestian aipatutako Stop seinaleetarako hornidura elektrikoa ere. Farolen instalazioa ez da egin Alloko Udalak ezezkoa eman diolako instalaziorako konexio elektrikoa egiteari. 

Otsailaren 27an –larunbatez– gertaturiko heriotza-istripua dela-eta –berriz ere, Stop seinalea ez errespetatzeagatik–, are gehiago hobetu da seinaleztapena Sesmako bidegurutzean, honako jardueretan oinarriturik:
· Bidegurutzea berriz margotzea.
· Bide nagusian eta bigarren mailako bidean soinu-banda gehiago jartzea.
· Bi kartel jartzea bide nagusian, bidegurutzearen bi aldeetan, “Atención cruce peligroso” testuarekin, bidegurutzearen seinalearekin eta abiadura orduko 70 km-ra mugatuz.
· Kartel bat jartzea Sesmako errepidean honako testuarekin: “Atención cruce peligroso”. Erdian Stop seinalea izanen du. Kartel horiek kolore horikoak izanen dira, eta 3. mailako atzeradistirarekin. 

· Argi-seinaleak jartzea ledekin bide nagusian, bidegurutzearen bi aldeetan, abiadura orduko 70 km-ra mugatuz. 
· 8 farola jartzea eta argiztatzeko dagoen bidegurutzean kable elektrikoak jartzea, Alloko Udalak baimena ematen duenean hiriko sare elektrikoarekin konektatzeko. Kontserbazio Zerbitzuak herriko alkateari horretarako eskaera igorri dio. 

· Ez da pentsatu inongo berariazko konponbide ezartzea, jotzen baita daudenak errepideei buruzko arauen araberakoak direla. Aipatutako jarduera horiekin guztiekin, istripuek behera egin beharko lukete eta ia desagertu ere egin beharko lirateke, zeren eta bidegurutzeak ederki ikusten baitituzte Sematik eta Arroiztik datozen ibilgailuek, saihesbideko bihurgunearen kanpoko aldean baitaude; hori dela eta, ez dago arrazoi tekniko objektiborik gertatutako istripuak justifikatzen dituenik, salbu eta gidariek zirkulazio arauak ez betetzea, ezarritako seinaleei kasurik egin gabe (Stopean gelditzea, abiaduraren muga betetzea eta abar).
Hori jakinarazten dizut, Nafarroako Parlamentuko Erregelamenduaren Testu Bateratuko 192.1 artikuluan xedatutakoa betez.

